
Ղեկավարվելով «Մաքսային կարգավորման մասին» Հայաստանի Հանրապետության օրենքի 5-րդ հոդվածով և 249-րդ հոդվածի 10-րդ մասով` Հայաստանի Հանրապետության կառավարությունը որոշում է.
1. Սահմանել մշտական բնակության նպատակով Հայաստանի Հանրապետություն ժամանող անձի կողմից ներմուծվող անձնական գործածության օգտագործված իրերի և գույքի բնաիրային չափերը այդ թվում`

1) կենցաղային և անձնական օգտագործման օգտագործված սարքեր` յուրաքանչյուր տեսակից 3 հատ.
2) օգտագործված կահույք` յուրաքանչյուր տեսակից մեկ լրակազմ.

3) անձնական օգտագործման մեկ ավտոմեքենա.
4) անձնական գործածության օգտագործված իրեր և այլ տնային օգտագործված գույք՝ առանց քանակային սահմանափակումների:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հ Ի Մ Ն Ա Վ Ո Ր ՈՒ Մ

Մշտական բնակության նպատակով Հայաստանի Հանրապետություն ժամանող անձանց կողմից ներմուծվող անձնական օգտագործման գույքի բնաիրային չափերը սահմանելու մասին ՀՀ կառավարության որոշման նախագծի ընդունման

1. Իրավական ակտի անհրաժեշտությունը (նպատակը)

Մշտական բնակության նպատակով Հայաստանի Հանրապետություն ժամանող անձանց կողմից ներմուծվող անձնական օգտագործման գույքի բնաիրային չափերը սահմանելու մասին  ՀՀ կառավարության որոշման նախագծի (այսուհետ` նախագիծ) մշակման անհրաժեշտությունը պայմանավորված է Հայաստանի Հանրապետության վարչապետի 2015 թվականի մայիսի 27-ի «Մաքսային կարգավորման մասին» Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին» N439-Ա  որոշմամբ հաստատված հավելվածի` «Մաքսային կարգավորման մասին» Հայաստանի Հանրապետության օրենքի կիրարկումն ապահովող միջոցառումների ցանկի (այսուհետ` ցանկ) 48-րդ կետի  կիրարկումն ապահովելու պահանջով:
2. Ընթացիկ իրավիճակը և առկա խնդիրները

Մինչև «Մաքսային կարգավորման մասին» ՀՀ օրենքի ընդունումը մշտական բնակության նպատակով Հայաստանի Հանրապետություն ժամանող անձանց կողմից ներմուծվող անձնական օգտագործման գույքի բնաիրային չափեր սահմանված չէին : 

«Մաքսային կարգավորման մասին» ՀՀ օրենքի 249-րդ հոդվածի պահանջներից բխող ՀՀ վարչապետի 27.05.2015թ.  N 439-Ա որոշման ցանկի 48-րդ կետի պահանջների կատարումն ապահովելու նպատակով անհրաժեշտ է սահմանել մշտական բնակության նպատակով Հայաստանի Հանրապետություն ժամանող անձանց կողմից ներմուծվող անձնական օգտագործման գույքի բնաիրային չափեր:
Հաշվի առնելով վերոնշյալը անհրաժեշտություն է առաջացել մշակել վերոնշյալ որոշման նախագիծը:      

3. Կարգավորման նպատակը և բնույթը

Նախագծի ընդունման անհրաժեշտությունը բխում է ՀՀ օրենսդրությամբ ամրագրված դրույթներից և վերջինիս ընդունման նպատակը «Մաքսային կարգավորման մասին» ՀՀ օրենքի 249-րդ հոդվածի պահանջներից բխող` ՀՀ վարչապետի 27.05.2015թ. N 439-Ա որոշման ցանկի 48-րդ կետի պահանջների ապահովումն է:   

4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ ֆինանսների նախարարության կողմից:

Տ Ե Ղ Ե Կ Ա Ն Ք

Մշտական բնակության նպատակով Հայաստանի Հանրապետություն ժամանող անձանց կողմից ներմուծվող անձնական օգտագործման գույքի բնաիրային չափերը սահմանելու մասին  ՀՀ կառավարության որոշման նախագծի ընդունման կապակցությամբ պետական բյուջեում ծախսերի կամ եկամուտների փոփոխման վերաբերյալ
Մշտական բնակության նպատակով Հայաստանի Հանրապետություն ժամանող անձանց կողմից ներմուծվող անձնական օգտագործման գույքի բնաիրային չափերը սահմանելու մասին  ՀՀ կառավարության որոշման նախագծի ընդունմամբ ՀՀ պետական բյուջեում ծախսերի և եկամուտների ավելացում կամ նվազեցում չի նախատեսվում:
Տ Ե Ղ Ե Կ Ա Ն Ք

Մշտական բնակության նպատակով Հայաստանի Հանրապետություն ժամանող անձանց կողմից ներմուծվող անձնական օգտագործման գույքի բնաիրային չափերը սահմանելու մասին  ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտության մասին

Մշտական բնակության նպատակով Հայաստանի Հանրապետություն ժամանող անձանց կողմից ներմուծվող անձնական օգտագործման գույքի բնաիրային չափերը սահմանելու մասին  ՀՀ կառավարության որոշման նախագծի ընդունմամբ այլ իրավական ակտերում փոփոխություն կատարելու անհրաժեշտություն չկա:

Ա Մ Փ Ո Փ Ա Թ Ե Ր Թ
«Մշտական բնակության նպատակով Հայաստանի Հանրապետություն ժամանող անձանց կողմից ներմուծվող անձնական օգտագործման գույքի բնաիրային չափերը սահմանելու մասին» ՀՀ կառավարության որոշման նախագծի
	Առաջարկության

հեղինակը
	Առաջարկության բովանդակությունը
	Եզրակացություն

	1
	2
	3

	ՀՀ արտաքին գործերի նախարարություն 

24.08.2015թ.

N1111/479853
	- հասկանալի չէ «յուրաքանչյուր տեսակ» հասկացությունը, 
- 1-ին ենթակետում նշվածից պարզ չէ, թե յուրաքանչյուր կենցաղային և անձնական օգտագործման սարքից թույլատրվում է երեքական հատ (օրինակ, 3 հեռուստացույց), թե բոլոր հնարավոր սարքերից երեք հատ  

	Խմբագրվել է

	ՀՀ էկոնոմիկայի նախարարություն 

25.08.2015թ.

N01/14.2/6649-15
	բնաիրային չափերը անհրաժեշտ է համապատասխանեցնել 2010 թվականի հունիսի 18-ի «Ֆիզիկական անձանց կողմից անձնական օգտագործման ապրանքների Մաքսային միության մաքսային սահմանով տեղափոխման և դրանց բացթողման հետ կապված մաքսային ընթացակարգերի իրականացման կարգի մասին» Համաձայնագրի դրույթներին, մասնավորապես` 3-րդ հավելվածի 8-րդ, 12-րդ և 24-րդ կետերին

	Նախագծում հաշվի են առնվել համաձայնագրի դրույթները և արժեքային և քաշային սահմանափակումներ նախատեսված չեն

	ՀՀ արդարադատության նախարարություն

25.09.2015թ.

N01/14/11561-15
	- Օրենքի իմաստով անձնական օգտագործման գույքի կազմում ներառվում է նաև ավտոմեքենան, մինչդեռ նախագծով վերջինիս վերաբերյալ որևէ կարգավորում նախատեսված չէ.

- նախագծի 1-ին կետի 2-րդ ենթակետով, որպես գույքի առանձին տեսակ, նախատեսված է կահույքը, իսկ 1-ին ենթակետով՝ կենցաղային սարքերը: Հնարավոր կրկնություններից խուսափելու համար նախագիծն անհրաժեշտ է հստակեցնել «Մաքսային կարգավորման մասին» ՀՀ օրենքի պահանջների համաձայն
	Ընդուվել է, խմբագրվել է
Ընդուվել է, խմբագրվել է

	
	· նախագծի 1-ին կետի 3-րդ ենթակետում «տնային գույք» բառերը անհրաժեշտ է փոխարինե «տնային օգտագործված գույք»  բառերով.

· նախագծի 1-ին կետի 3-րդ ենթակետով նախատեսված չեն անձնական օգտագործման իրերի և այլ տնային գույքի չափերի վերաբերվող դրույթներ.
· նախագծի առաջին կետից անհրաժեշտ է հանել  «որ» բառը
	Ընդունվել է, նախագծում կատարվել է համապատասխան փոփոխություն.

Ընդունվել է, լրամշակվել է.

Ընդունվել է, հանվել է:

	ՀՀ կառավարության ֆինանսատնտեսագիտական վարչություն
	 նախագիծը լրամշակել «Մաքսային կարգավորման մասին» ՀՀ օրենքով նախատեսված՝ «մշտական բնակության ժամանող ֆիզիկական անձանց անձնական օգտագործման գույք» հասկացության համապատասխան
	Ընդունվել է, լրամշակվել է


